
ЁШЛАРНИ ХУЛҚ-АТВОРИДАГИ ТУРЛИ ПСИХОЛОГИК 
ҲОЛАТЛАРГА ЁНДАШУВ 

 
 KALIT SO‘ZLAR:   ANNOTATSIYA  

ёшлар,  
хулқ-атвор,  
имконият,  
илмий дунёқараш,  
ахлоқ 

Ушбу мақолада инсонни олам билан ўзаро муносабатида 
ҳиссий ва ақлий образлар, асослар, мулоқот жараёнлари, 
ҳатти-ҳаракат предметлари, эмоционал ҳолатларни қандай 
тушуниши борасида фикрлар келтирилган. 

Хулқ-атворнинг турли психологик имкониятлари унга барқарорлик ва 

мақсадни кўзловчи фаоллик бахш этувчи тузилмани таркиб топтиради. Инсонда бу 

тузилма истиқболли ёшлар шахсининг конкрет психик кўринишларининг ўзига 

хослигини белгиловчи ҳусусиятларга инновацион ёндашувларда уларнинг 

қобилиятлари, характери, темпераменти, қадриятлар йўналиши, ўзини баҳолаши, 

фикрлашининг индивидуал услуби, дунёқараши кабиларда ўз ифодасини топади. 

Бизнингча, ёшлар ижтимоий психологияси тузилмасида фикрлашни, хулк-

атворни ҳатти- ҳаракатга айлантарувчи сифатида воқеа бўлувчи дунёқараш 

йўналишлари муҳим ўрин тутади. 

Илмий дунёқарашни шакллантириш, ҳар бир кишининг дунёқараш 

тайёргарлигининг ажралмас элементи бўлган бир қатор фазилатларни тарбиялашни 

тақозо этади. 

Ёшларни таълим тизимига тайёрлашда инновацион ёндашувнинг аҳамияти 

шундаки, уларнинг илмий дунёқараши ҳам назарда тутилади. Илмий дунёқараш 

пойдеворини табиий, ижтимоий, техник фанларни билиш ташкил қилади, яъни 

илмий дунёқарашни шакллантириш ушбу барча фанлар соҳасидаги фундаментал 

билимларни чуқур ўзлаштириш демакдир. Ёшларда хулқ-атворидаги турли 

психологик ҳолатларига инновацион ёндашувда билимнинг шахсий эътикодга 

айланиши илмий дунёқарашни шакллантиришнинг навбатдаги ажралмас 

элементидир. Ёшлар фанлар мажмуи бўйича ажойиб билимга эга бўлиши мумкин, 

бироқ, агар улар унинг шахсий эътиқодига айланмаган бўлса, бундай ёшларни ўз 

дунёқараши бўйича тайёр деб ҳисоблаб бўлмайди. Билим шахснинг ижтимоий-

сиёсий, ахлоқий ва эстетик позициясини, кишининг ички эътиқоди, характерини 

шакллантирсагина, яъни унинг бутун ҳаёт тарзи асосига айлансагина дунёқарашга 

айланиши мумкин. 

Билим кишининг шахсий эътикодига ўз-ўзидан айланмайди, уни 

шакллантириш ҳам керак. Бунинг учун таълим ва тарбия жараёнида истиқболли ёш 

кадрлар шахснинг ақл- идрокига, ҳис-туйғусига ва хоҳиш-иродасига муайян 

мақсадларни сингдириш ҳам, уларни белгилаб бериш ҳам даркор. Шу боис ёш 

кадрларга етказилаётган ғоялар улар томонидан теран тушуниб олиниши ва ақл-

идрок мулкига айланиши даркор. Шундагина улар бўлажак ёш кадрлар онгда ўз 

изини колдириши мумкин. Бунинг учун субъектларда мустақил фикрлашни 

ривожлантириш даркор. Бусиз илмий дунёқараш кишининг шахсий эътикодига 

айланмайди. 

Ёшларда мустақил фикрлашни тарбиялаш эса, ўз навбатида, субъектнинг ушбу 

билимлар, ғояларни эгаллаши жараёнидаги ҳиссий кечинмалари билан боғлиқ. Агар 

киши онги фақат ақлий фаолият билан чегараланганида, эътиқодлар мазмуни 

бирон-бир ғоя билан, у ёки бошка мантиқий билимлар билан мос тушган бўларди. 

Лекин инсон ҳис этган ҳолда фикрлайди ва фикрлаган ҳолда ҳис этади. Шунинг учун 

эътиқодга рационаллик билан ҳиссийликнинг ажралмас алоқаси ҳосдир. Инсоний 

ҳис-ҳаяжонсиз инсон томонидан ҳақиқатнинг изланиши ҳеч качон бўлмаган ва 

бўлмайди хам. Эътиқодни ҳосил қилиш ҳам ҳақиқатни излашнинг бир туридир. 

Бинобарин, киши ғояни соф мантиқий аниқлашдан ташқари, ғоялар борасида 

муайян туйғуни ҳис этади, бусиз улар кишининг эътиқодининг мазмунига 

айланмайди. 

Билимдан эътиқодга уни ўзлаштириш ва ҳис этиш орқали ўтилади. Шундай 

кечинмалар туфайли трансформация рўй беради, шу жараёнда илмий билимлар 

иқтидорли ёшлар онгида янги сифат касб этади, унинг илмий эътиқодига айланади. 

Илмий билимлар – кишилар, жумладан, ёшлар эгаллаган ва теран ҳис қилган, 

бундай янги сифатда улар онгининг органик мазмуни бўлиб қолган ғоялар, 

билимлардир. Эътиқодни ҳосил қилиш субъектнинг иродасини тарбиялаш 

жараёнидир. Эътиқодлар амалиётга айланиши лозим бўлгани учун хам эътиқод 

ҳисобланади. Субъектнинг ўз эътиқодларидан фойдаланиш ва ўзида ҳақиқатдан ҳам 

бор нарсани исботлаши учун уз фаолиятида эътиқодларга амал қилишидан, бу билан 

уларни бирон-бир тарзда руёбга чиқаришдан ўзга усули йўқ. Амалиёт бирон-бир 

эътиқоднинг ҳақиқийлиги ёки ҳақиқий эмаслигининг, уларнинг илмийлиги ёхуд 

ғайриилмийлигининг мезони. Амалиёт кишида эътиқод умуман бор ёки 

йўқлигининг ва у қандайлигининг мезонидир. 

Ўзбекистонда ёшлар ижтимоий психологияси тузилмаси ҳақида гап борганида 

эса миллий урф-одат, анъаналар, маданиятнинг ёшлар психик тузилишига таъсири 

масаласини четлаб ўтиб бўлмайди. Миллий сарчашмалар қайта кўз очаётган, миллий 

маънавият тикланаётган, тарихий хотирага эга бўлинаётган, миллий ўзликни 

англаш, миллий ифтихор тикланаётган жараёнда ёшларнинг хулқ-атвори 

инновацион ёндашув бугунги кун олий таълимида долзарб бўлиб қолмоқда. 

Хуллас, ёшлар шахсида хулқ-атвордаги турли психологик ҳолатларни ва унга 

барқарорлик бахш этувчи тузилмаларни инновацион ёндашув асосида 

шакллантириш ва унинг тараққиётида ижтимоий психологик омилларни илмий 

ўрганиш лозим. Шу билан бирга илғор инновацион технологиялар ва ғояларни 

ижтимоий хаётдаги ахамиятини тўғри тушуниш ва уларни илмий тадқиқот 

амалиётида қўллай билиш бугунги кундаги долзарб муаммолардан деб биламиз. 

